
 

ᐱᓇᓱᒐᑦᓴᖅ 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG), ᐊᓪᓚᕕᖓ ᑰᑦᔪᐊᒦᑦᑐᖅ, ᐱᒍᑦᔨᓱᓂ ᓄᓇᓕᓐᓂ ᖁᓕᓪᓗ ᓯᑕᒪᓪᓗᓂᒃ 
(14) ᓄᓇᕕᒥ, ᕿᓂᕐᑐᖅ ᐃᓄᒻᒥᒃ ᐱᓇᓱᒐᔭᕐᑐᒥ ᐆᒥᖓ ᐱᓇᓱᒐᕐᒥᒃ: 

 
ᖃᒥᑎᕆᔩᑦ ᐱᒋᐅᕐᓴᑎᑕᐅᓂᖏᓐᓂᒃ ᑲᔪᓯᒃᑫᔨ 

(Hybrid, Permanent) 
 

ᑲᒪᒋᔭᐅᓗᓂ ᐃᓄᓐᓂᒃ ᐊᑦᑕᓇᖕᖏᑐᒦᑦᑎᓯᑦᑌᓕᓂᕐᒥᒃ ᐊᑕᐅᑦᓯᑰᕐᑎᓯᔨᒧᑦ, ᖃᒥᑎᕆᔩᑦ 
ᐱᒋᐅᕐᓴᑎᑕᐅᓂᖏᓐᓂᒃ ᑲᔪᓯᒃᑫᔨ ᑲᔪᓯᑦᑎᓯᔨᐅᖃᑦᑕᓂᐊᕐᑐᖅ ᓄᑕᐅᓯᓕᕐᑎᕆᖃᑦᑕᓗᓂᓗ ᐱᒋᐅᕐᓴᕈᑎᓂᒃ, 
ᐱᕕᑦᓴᑖᕐᑎᓯᒍᑎᐅᑎᓪᓗᒍ ᐊᑭᓕᕐᑐᑕᐅᒐᑎᒃ ᖃᒥᑎᕆᔨᓄᑦ ᓄᓇᕕᒻᒥ ᖃᒥᑎᕆᔩᑦ 1 
ᐃᓕᑦᑕᕆᔭᐅᒍᑎᑖᕆᓲᖓᓂᒃ ᐊᓯᖏᓐᓂᓗ ᐱᒋᐅᕐᓴᑎᑕᐅᓂᕐᓂᒃ ᐊᑑᑎᔭᐅᓪᓚᕆᖁᔭᐅᔪᓂᒃ École Nationale 
des Pompiers du Quebec (ÉNPQ)-ᑯᓐᓄᑦ. ᖃᒥᑎᕆᔩᑦ ᐱᒋᐅᕐᓴᑎᑕᐅᓂᖏᓐᓂᒃ ᑲᔪᓯᒃᑫᔨ ᒪᑯᓂᖓ 
ᐱᓇᓱᒐᑦᓴᖃᓲᖑᕗᖅ: 
 

• ᐋᕐᕿᓱᐃᓗᓂ ᐊᑐᓕᕐᑎᓯᓗᓂᓗ ᓄᓇᕕᒻᒥ ᐱᓇᓱᑦᑎᓴᕐᓂᓯᐅᓂᕐᒧᑦ ᐱᓕᕆᐊᑦᓴᒥᒃ; 
• ᐊᑕᐅᑦᓯᑰᕐᑎᓯᓗᓂ, ᐃᑉᐱᒋᔭᖃᕐᓗᓂ ᐱᓪᓗᑯᒋᐊᓕᓕᕆᔪᓂᓪᓗ ᐃᑲᔪᕐᑎᐅᓗᓂ ᐃᓕᓐᓂᐊᑎᑦᓯᔪᓂᒃ 

ᓄᓇᕕᒻᒥ; 
• ᑲᔪᖏᕐᓭᓯᐊᕐᓂᒥᒃ ᐱᓂᐊᕐᓂᖃᕐᑎᐅᓗᓂ ᐱᕙᓪᓕᐊᓂᖏᓐᓂᓗ ᖃᒥᑎᕆᔨᓂᒃ ᐃᓕᓐᓂᐊᑎᑦᓯᔩᑦ; 
• ᑲᔪᖏᕐᓭᓂᖅ ᖁᕝᕙᕆᐊᕐᑎᓯᓂᕐᓗ ᐱᒃᑲᕆᓐᓂᖏᓐᓂᒃ ᐃᓕᓐᓂᐊᑎᑦᓯᔩᑦ; 
• ᐸᕐᓀᓂᖅ, ᑫᕙᓪᓚᒍᓯᑎᒍᑦ ᐊᑐᕐᑕᐅᔪᑦᓴᓂᒃ ᐋᕐᕿᓱᐃᓂᖅ ᐃᓂᓪᓚᑎᕆᓗᓂᓗ ᐃᓕᓐᓂᐊᑎᑦᓯᒍᑎᑦᓴᓂᒃ 
 ᐃᓘᓐᓇᖏᓐᓂ ᓄᓇᓕᓐᓂ ᖁᓕᓪᓗ ᓯᑕᒪᓪᓗᓂ;  
• ᐃᑉᐱᒋᔭᖃᕐᓗᓂ ᖃᒥᑎᕆᔩᑦ ᒥᑦᓯᖃᑦᓯᐊᑐᓂᒃ ᐱᒻᒪᖔᑕ, ᐱᐅᔪᓪᓚᕆᓐᓂᒃ ᐊᒻᒪᓗ ᑐᑭᖃᑦᓯᐊᑐᓂᒃ 

 ᓇᓗᕐᖁᓀᑦᑐᒥᓪᓗ ᐱᒋᐅᕐᓴᑎᑕᐅᓂᖏᑦ ENQP-ᒧᑦ ᐊᑑᑎᔭᐅᖁᔭᐅᔪᓂᒃ ᐊᓯᖏᓐᓄᓘᓐᓃᑦ 
 ᐃᓕᑕᕆᔭᐅᔪᓄᑦ ᑎᒥᐅᔪᓄᑦ; 

• ᐃᑉᐱᒋᔭᖃᕐᓗᓂ ᐊᑐᕐᑕᐅᓂᖓᓂᒃ ᓱᖏᐅᓯᓴᕐᑕᐅᓂᖓᓂᓪᓗ ᐃᓕᓐᓂᐊᑎᑦᓯᓂᕐᒥᒃ 
ᐃᓕᓐᓂᐊᑎᑦᓯᒍᑎᖃᕐᓗᓂ ᐱᖁᑎᓂᒃ ᖃᒥᑎᕆᕐᓂᒨᓕᖓᔪᓂᒃ ᐊᑐᕐᑕᐅᖁᔭᐅᔪᓂᒃ ENPQ-ᒧᑦ; 

• ᐱᓇᓱᖃᑎᖃᕐᓗᓂ ENPQ-ᒥ, ᖃᒥᑎᕆᔩᑦ ᐊᑐᓂᑦ ᐊᓪᓚᑕᐅᓯᒪᒍᑎᖏᓐᓂᒃ ᑐᓂᔨᖃᑦᑕᓗᓂ; 
• ᐃᑉᐱᒋᔭᖃᕐᓗᓂ ᐱᒋᐅᕐᓴᕖᑦ ᑰᑦᔪᐊᒥ ᐊᐅᓚᑦᓯᐊᒪᖔᑕ; 
• ᑲᒪᓗᓂ ᑮᓇᐅᔭᕐᑑᑎᓄᑦ ᑐᓴᕐᑎᓯᒍᑎᓂᒃ ᑮᓇᐅᔦᓪᓗ ᑐᕌᒐᖏᑦᑕ ᖃᑦᓯᐅᓂᖏᑦ 

ᐋᕐᕿᓱᒋᐊᑦᓯᐊᓂᕐᑕᖃᕆᐊᖃᕐᐸᓗ ᐋᕐᕿᒋᐊᑦᓯᑕᐅᖁᔨᖃᑦᑕᓗᓂ; 
• ᐊᓯᖏᓐᓂᒃ ᐱᔭᑦᓴᓂᒃ ᑕᒪᑦᓱᒧᖓᓕᖓᔪᓂᒃ ᐱᓇᓱᖃᑦᑕᓗᓂ ᐱᖁᔭᐅᓂᕐᒥᒍᑦ. 

 
ᐱᒍᓐᓇᕆᐊᓕᖏᑦ; 

• ENPQ-ᒥᑦ ᐃᓕᑕᕆᔭᐅᒍᑎᑖᕐᓯᒪᒋᐊᓕᒃ ᖃᒥᑎᕆᔨᓂᒃ ᐃᓕᓐᓂᐊᑎᑦᓯᔨᐅᒋᐊᖓᓂᒃ ᐅᕝᕙᓘᓐᓃᑦ 
ᐃᓕᓐᓂᐊᑎᑦᓯᔨᐅᒍᓐᓇᐅᑎᑖᕈᒪᓂᖃᕐᓗᓂ 

• IFSAC/Pro Board 1001, 1002, 1041 ᑖᒃᑯᓂᖓ ᐃᓕᑕᕆᔭᐅᒍᑎᖃᕆᐊᓕᒃ 
• ᐃᑭᓐᓂᐸᐅᑎᓪᓗᒋᑦ ᐅᑭᐅᓂᒃ ᐱᖓᓱᓂᒃ (3) ᐱᓇᓱᑦᓯᒪᔭᖃᕐᓗᓂ ᑌᒣᑦᑐᒥᒃ; 
• ᖃᐅᔨᒪᒋᐊᓕᒃ Microsoft Office Suite-ᒥᒃ ᐱᓇᓱᒍᓐᓇᐅᑎᒋᓗᒍ; 
• ᐊᓪᓚᒍᓐᓇᕆᐊᓕᒃ ᐅᖄᒍᓐᓇᓗᓂᓗ ᒪᕐᕉᓂᒃ ᐅᖃᐅᓰᓐᓂᒃ (2) ᐅᑯᓂᖓ ᐅᖃᐅᓯᕐᓂᒃ: 
 ᐃᓄᒃᑎᑐᑦ, ᖃᓪᓗᓈᑎᑐᑦ ᐅᐃᒍᐃᑎᑐᓪᓗ;  
• ᐸᕐᓇᒍᓐᓇᑐᒻᒪᕆᐅᓗᓂ ᐃᓂᓪᓚᑎᕈᓐᓇᓗᓂᓗ ᖃᓄᐃᓕᖓᓂᐅᒐᔭᕐᑐᓂᒃ;  
• ᖃᐅᔨᓴᕈᓐᓇᓯᐊᕐᑐᒪᕆᐅᓗᓂ ᐅᖄᖃᑎᖃᑦᓯᐊᕈᓐᓇᑐᒻᒪᕆᐅᓗᓂᓗ; 
• ᐊᐅᓪᓚᑲᑕᒍᓐᓇᓗᓂ ᓄᓇᕕᒻᒥ 

 
ᐱᓇᓱᕝᕕᖃᕋᔭᕐᑐᖅ: ᐊᐅᓪᓚᑲᑦᑕᕈᓐᓇᕆᐊᓕᒃ ᐊᒻᒪᓗ ᐅᐃᒪᓇᕐᑐᖃᓕᕐᐸᑦ ᐊᐅᓪᓚᖃᑦᑕᕈᓐᓇᓗᓂ 
ᑐᓴᐅᒪᑎᑕᐅᑲᐱᖕᖏᑲᓗᐊᕈᓂ. 
ᑮᓇᐅᑦᔭᓵᕆᒐᔭᕐᑐᖏᑦ: ᐃᑭᓐᓂᐸᐅᑎᓗᒋᑦ: $58,466/ᐊᕐᕌᒍᓕᒫᒥ, ᐊᒥᓲᓂᕐᐸᐅᑎᓪᓗᒋᑦ: $100 

085/ᐊᕐᕌᒍᓕᒫᒥ (ᐱᓇᓱᒐᐅᑦ ᐳᕐᑐᓂᖓ 9). 
ᐱᕙᓪᓕᖁᑎᑖᕆᒐᔭᕐᑕᖏᑦ: ᓯᓂᑦᑕᐅᑎᖏᑦ ᐊᑭᓕᕐᑐᑕᐅᓗᑎᒃ ᐱᓇᓱᐊᕐᓂᒥᓂ ᓄᓇᓕᓐᓂ;  
   ᓂᕆᒍᑎᖏᑦ ᑮᓇᐅᔭᕐᑐᕈᑎᖏᓪᓗ ᐊᑭᓕᕐᑐᑕᐅᓗᑎᒃ ᐊᕐᕕᑕᕐᓂᒥᓂ ᓄᓇᕕᒻᒥ; 
   ᐃᒻᒪᖃᐅᑎᑦᓴᒥᓂᒃ ᓄᐊᑦᓯᓗᓂ ᐃᓚᐅᑎᓪᓗᒍ ᐃᓅᓯᕐᒧᑦ ᐃᓄᒻᒪᕆᐅᓂᕐᒧᑦ  
     ᕿᑲᕈᑎᑦᓴᔦᑦ; 

ᕿᑲᕐᓴᖏᑦ: ᐊᕐᕌᒍᑕᒫᑦ ᐅᓪᓗᐃᑦ 20 
ᐱᓇᓱᑦᑏᑦ ᕿᑲᕐᓇᖏᑦ: 20 ᐅᓪᓗᐃᑦ ᐃᓚᖃᕐᓱᑎᒃ 10-ᓂᒃ ᐅᓪᓗᓂᒃ ᖁᕕᐊᓱᕝᕕᒥ 

 
ᐱᓇᓱᑦᓯᒪᓂᕐᐱᑦ ᐊᓪᓚᓯᒪᐅᑎᖏᑦ ᑎᑭᑎᒃᑭᑦ ᐅᕗᖓ: 
 
 
Human Resources Section 
Kativik Regional Government 
P.O. Box 9 
Kuujjuaq QC  J0M 1C0 
Email: humanresources@krg.ca  
 
KRG ᐊᑦᔨᒌᒥᒃ ᐱᕕᖃᕐᑎᓯᑦᓱᓂ ᐱᓇᓱᑦᑎᓯᔨᐅᕗᖅ. ᑕᒪᓐᓇ ᒪᓕᑦᓱᒍ ᐊᒻᒪᓗ ᒪᓕᒻᒥᓱᓂ ᔦᒻᔅ ᐯᒥ ᐊᒻᒪᓗ 
ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᒥᒃ, ᐃᓂᓪᓚᕈᑏᑦ ᐊᑦᔨᒌᖕᖏᑐᐃᓐᓇᕆᐊᓖᑦ ᑫᓪᓗᐊᕈᑕᐅᓗᑎᒃ 
ᐱᓇᓱᑦᑎᑖᕐᓂᒥᒃ ᐃᓄᓐᓂᒃ ᐱᓇᓱᒍᒪᔪᓂᒃ. 



 

 
ᐱᓇᓱᒍᒪᔪᑦ ᓂᕈᐊᕐᑕᐅᔪᑦ ᐊᐱᕐᓱᒍᒪᑦᓱᒋᑦ ᖃᓄᐃᓕᔭᑑᓚᖓᔪᑦ. 

 


	ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG), ᐊᓪᓚᕕᖓ ᑰᑦᔪᐊᒦᑦᑐᖅ, ᐱᒍᑦᔨᓱᓂ ᓄᓇᓕᓐᓂ ᖁᓕᓪᓗ ᓯᑕᒪᓪᓗᓂᒃ (14) ᓄᓇᕕᒥ, ᕿᓂᕐᑐᖅ ᐃᓄᒻᒥᒃ ᐱᓇᓱᒐᔭᕐᑐᒥ ᐆᒥᖓ ᐱᓇᓱᒐᕐᒥᒃ:

